
 

 

 
Број/Broj: 01/a – 50 – 1 – 15 - 76/10 
Сарајево/Sarajevo: 21.4.2010.  
 
 

Z A P I S N I K 
  76. sjednice Predstavničkog doma  

 Parlamentarne skupštine Bosne i Hercegovine,  
održane 21.4. 2010. godine 

 
 Sjednica je počela u 10 sati. Prisustvovalo je 40 poslanika.  
 

Opravdano su odsustvovali Jerko Ivanković Lijanović i Savo Erić. 
Iz Vijeća ministara BiH sjednici su prisustvovali: Sredoje Nović, Rudo Vidović, Sadik 

Ahmetović i Bariša Čolak. 
Iz međunarodnih organizacija sjednicu su pratili predstavnici: OHR-a, OSCE-a, EUSR-a, 

američke ambasade, britanske ambasade i Centra civilnih inicijativa. 
Sjednicu su pratili i predstavnici Pravobranilaštva BiH, Centralne banke BiH, 

Agencije za poštanski saobraćaj BiH i Upravnog odbora Radio-televizije BiH, zbog 
razmatranja izvještaja o radu navedenih institucija, kao i pripadnici Oružanih snaga BiH: 
Milan Cicović, Stanko Đaković i Semir Mustajbegović. 

 
U okviru prethodnih pitanja, predsjedavajući Milorad Živković informirao je Dom da 

su poslanici Kluba SNSD-a dostavili Rezoluciju o priznavanju genocida nad Ermenima. U 
skladu s članom 148. stav (2) Poslovnika Doma, potrebno je da se Dom, u okviru prethodnih 
pitanja, izjasni da li da se Rezolucija uputi u nadležnu komisiju.  

„Za“ ovaj prijedlog glasalo je 11 poslanika (iz Federacije BiH dva, iz Republike 
Srpske devet), „protiv“ su glasala 24 poslanika a jedan je bio „suzdržan“. Predsjedavajući je 
konstatirao da Dom nije prihvatio da se Rezolucija uputi nadležnoj komisiji, tako da je ona 
uvrštena kao 25. tačka dnevnog reda. 
 Nakon što je kratko upoznao Dom sa izmjenama dnevnog reda, predsjedavajući je 
otvorio raspravu o dnevnom redu. U raspravi su učestvovali: Husein Nanić, Momčilo 
Novaković, Branko Dokić, Drago Kalabić, Azra Hadžiahmetović, Beriz Belkić, Sadik Bahtić, 
Remzija Kadrić, Zlatko Lagumdžija, Halid Genjac, Slavko Jovičić, Mirko Okolić, Martin 
Raguž i ministar sigurnosti BiH Sadik Ahmetović.  

Momčilo Novaković predložio je da se u dnevni red sjednice uvrsti tačka: 
„Odgovornost članova Predsjedništva BiH za vođenje vanjske politike Bosne i Hercegovine u 
svjetlu posljednjih izjava pojedinih članova.“ 

Nakon konsultacije s predsjedavajućim klubova, predlagač je svoj prijedlog pretočio u 
inicijativu koja će biti upućena u komisijsku fazu, tako da se o njemu nije glasalo.  
 

Predsjedavajući je konstatirao da 76. sjednica  Predstavničkog doma ima sljedeći 
 

D N E V N I  R E D 
 

1. Usvajanje Zapisnika 75. sjednice Predstavničkog doma; 
2. Poslanička pitanja: 

             a) Komentari na dobivene odgovore, 
  b) Nova poslanička pitanja; 

3. Zahtjev poslanika Nike Lozančića za razmatranje Prijedloga zakona o izmjenama i 
dopunama Zakona o službi u Oružanim snagama Bosne i Hercegovine po hitnom 
postupku u skladu s članom 127. Poslovnika (zakon broj 01-02-8-24/10, od 23. 3. 
2010.), 

4. Zahtjev Vijeća ministara BiH za razmatranje Prijedloga zakona o usvajanju Zakona o 
izmjenama i dopunama Zakona o Sudu Bosne i Hercegovine po hitnom postupku, u 
skladu s članom 127. Poslovnika (zakon broj: 01,02-02-5-29/10, od 15.4. 2010.); 

5. Zahtjev Vijeća ministara BiH za razmatranje Prijedloga zakona o usvajanju Zakona o 
izmjenama i dopunama Zakona o Tužilaštvu Bosne i Hercegovine po hitnom 
postupku, u skladu s članom 127. Poslovnika (zakon broj: 01,02-02-5-30/10, od 15.4. 
2010.); 

6. Prijedlog zakona o praznicima Bosne i Hercegovine, predlagač: poslanik Denis Bećirović, 
zakon broj: 01-02-9-13/10, od 2. 2. 2010. (drugo čitanje); 

7. Izjašnjavanje Doma o utvrđivanju novog roka za dostavljanje Izvještaja Ustavnopravne 
komisije o Prijedlogu zakona  o autorskim i srodnim pravima, predlagač: Vijeće 
ministara BiH (zakon broj: 01,02-02-2-5/10, od 18. 1. 2010.); 

8. Izjašnjavanje Doma o utvrđivanju novog roka za dostavljanje Izvještaja Ustavnopravne 
komisije o Prijedlogu zakona o kolektivnom ostvarivanju autorskih i srodnih prava,  
predlagač: Vijeće ministara BiH (zakon broj: 01,02-02-2-4/10, od 18. 1. 2010.); 

9. Prijedlog zakona o izmjenama i dopunama Zakona o finansiranju političkih stranaka, 
predlagači: poslanici Milorad Živković, Niko Lozančić i Šefik Džaferović (zakon broj: 01 – 
02 – 4 – 25/10, od 24. 3. 2010. (prvo čitanje), 

10. Godišnji izvještaj Centralne banke BiH za 2009. godinu (materijal broj: 01 – 16 – 1 – 
511/10, od 1.4. 2010.), 

11. Finansijskii izvještaji Centralne banke BiH za 2009. godinu (materijal broj: 01 – 16 – 1 – 
510/10, od 31. 3. 2010.), 

12. Izvještaj o radu i poslovanju Radio-televizije Bosne i Hercegovine za 2009. godinu 
(podnosilac: Upravni odbor Radio-televizije BiH (broj: 01, 02 – 50 – 3 – 506/10, od 30. 3. 
2010.), 

13. Izvještaj o radu Pravobranilaštva BiH za period od 1. 1. 2009. do 31. 12. 2009. (materijal 
broj: 01, 02 – 10 – 473/10, od 22. 3. 2010.), 

14. Izvještaj o radu Agencije za poštanski saobraćaj BiH i finansijski izvještaj za 2009. godinu 
(materijal broj: 01, 02 – 29 – 464/10, od 19. 3. 2010.), 

15. Izvještaj o radu stalnih komisija Predstavničkog doma za 2009. godinu: 
• Ustavnopravne komisije, 
• Komisije za vanjske poslove, 
• Komisije za vanjsku trgovinu i carine, 
• Komisije za finansije i budžet, 
• Komisije za saobraćaj i komunikacije, 
• Komisije za ostvarivanje ravnopravnosti spolova, 

16. Izvještaj o radu stalnih zajedničkih komisija oba doma za 2009. godinu: 
• Zajedničke komisije za odbranu i sigurnost BiH, 
• Zajedničke komisije za nadzor nad radom Obavještajno-sigurnosne agencije BiH, 
• Zajedničke komisije za ekonomske reforme i razvoj, 
• Zajedničke komisije za administrativne poslove, 
• Zajedničke komisije za evropske integracije, 
• Zajedničke komisije za ljudska prava, prava djeteta, mlade, imigraciju, izbjeglice, azil i 

etiku, 
17. Izvještaj o radu Istražne komisije za provjeru navoda o raspodjeli CEMT dozvola u 

Ministarstvu komunikacija i prometa BiH (materijal broj:01-50-293-8/10, od 7.4.2010.) 

18. Imenovanje pet članova Nezavisne komisije za praćenje uslova boravka u zavodima, 
postupanje i poštivanje ljudskih prava lica nad kojima se izvršavaju krivične sankcije i druge 
mjere koje je izrekao u krivičnom postupku Sud BiH, strani sudovi za djela predviđena 
Krivičnim zakonom BiH ili međunarodnim ugovorom čiji je potpisnik BiH ili drugi sud u 
skladu sa zakonom BiH (prijedlog liste kandidata Privremene zajedničke komisije oba 
doma od 30.3.2010.) 

19. Imenovanje vršioca dužnosti direktora Agencije za prevenciju korupcije i koordinaciju 
borbe protiv korupcije (po zaključku Predstavničkog doma sa 75. sjednice, održane 
7.4.2010.) 

20. Imenovanje tri člana iz Predstavničkog doma u Zajedničku komisiju oba doma za 
usaglašavanje teksta Zakona o radnom vremenu, obaveznim odmorima mobilnih radnika i 
uređajima za evidentiranje u drumskom prijevozu; 

21. Imenovanje tri člana iz Predstavničkog doma u Zajedničku komisiju oba doma za 
usaglašavanje teksta Zakona o izmjenama i dopunama Zakona o politici direktnih stranih 
ulaganja u Bosni i Hercegovini; 

22. Imenovanje tri člana iz Predstavničkog doma u Zajedničku komisiju oba doma za 
usaglašavanje teksta Zakona o protuminskom djelovanju u Bosni i Hercegovini; 

23. Imenovanje tri člana iz Predstavničkog doma u Zajedničku komisiju oba doma za 
usaglašavanje teksta Zakona o izmjenama i dopunama Zakona o osnovama sigurnosti 
saobraćaja na putevima u Bosni i Hercegovini; 

24. Imenovanje člana u Ad hoc komisiju za pripremu izmjena i dopuna kao i prečišćenog teksta 
Poslovnika Predstavničkog doma Parlamentarne skupštine BiH (umjesto preminulog Joze 
Križanovića); 

25. Rezolucija o priznavanju genocida nad Ermenima, predlagači: poslanici Kluba 
SNSD-a, broj: 01-02-12-532/10, od 7. 4. 2010.; 

26. Davanje saglasnosti za ratifikaciju: 
a)  Sporazuma o finansiranju između Bosne i Hercegovine i Komisije Evropskih 

zajednica u vezi s višekorisničkim programom 2B, za projekte koji zahtijevaju 
Sporazum o finansiranju u okviru Instrumenata za pretpristupnu pomoć u 2008. 
godini,  

b) Sporazuma između Bosne i Hercegovine i Republike Hrvatske o izmjenama 
Sporazuma o međusobnom izvršenju sudskih odluka u krivičnim stvarima. 

 
Ad.1. Usvajanje zapisnika 75. sjednice Predstavničkog doma 
 
 Predsjedavajući je konstatirao da su svi poslanici dobili Zapisnik. Denis Bećirović  
stavio je primjedbu da bi se u Zapisnik 75. sjednice kao i u ostale zapisnike, u okviru tačke 
Poslanička pitanja, trebalo unositi kome je pitanje upućeno.   
 Dom je, s 31 glasom „za“ (iz Federacije BiH 20, iz Republike Srpske 11), jednim glasom 
„protiv“ i  bez „suzdržanih“ glasova, usvojio Zapisnik 75. sjednice s primjedbom. 
  
Ad.2. Poslanička pitanja: 

a)   Komentari na dobivene odgovore 
b) Nova poslanička pitanja 

 
Predsjedavajući Živković konstatirao je da su od prošle do ove sjednice odgovore na 

postavljena pitanja dobili:  
1. Rifat Dolić, Lejla Klokić i Željko Kuzmanović - od Vijeća ministara BiH, na 

pitanje postavljeno na 71. sjednici Doma,  
2. Mirko Okolić - od Ministarstva sigurnosti BiH, na pitanje postavljeno na 73. 

sjednici, 

3. Slavko Matić - od Ministarstva sigurnosti BiH, na pitanje postavljeno na 73. 
sjednici, 

4. Remzija Kadrić - od Vlade RS-a, na pitanje postavljeno na 72. sjednici, i 
Vijeća ministara BiH, na pitanje postavljeno na 71. sjednici 

5. Denis Bećirović - od Ministarstva pravde BiH, na pitanje postavljeno na 72. 
sjednici, i Vijeća ministara BiH, na pitanje postavljeno na 72. sjednici (četiri 
odgovora) 

6. Azra Alajbegović - od Ministarstva zdravlja i socijalne zaštite RS-a i 
Federalnog ministarstva zdravlja, na pitanje postavljeno na 73. sjednici, i 
Vijeća ministara BiH, na pitanje postavljeno na 71. sjednici 

7. Niko Lozančić - od Visokog sudskog i tužilačkog vijeća BiH, na pitanje 
postavljeno na 73. sjednici (dva odgovora) 

8. Branko Dokić - od Ministarstva vanjskih poslova BiH, na pitanje postavljeno 
na 73. sjednici. 

 
a) Komentari na dobivene odgovore 

 
Odgovore su komentirali: Azra Alajbegović, Mirko Okolić, Niko Lozančić, Remzija 

Kadrić, Denis Bećirović i Šefik Džaferović.  
 

Pitanja su ponovili: 
 

Mirko Okolić: 
Pitanje za Ministarstvo sigurnosti BiH: 
1. Zašto u programu rada Ministarstva sigurnosti BiH za 2010. godinu nema nijednog 

odgovornog lica kao nosioca programskih aktivnosti iz srpskog naroda? Da li to znači 
da u Ministarstvu sigurnosti BiH nema nijednog podobnog ili stručnog lica iz  srpskog 
naroda koji se nalazi na pozicijama rukovodećih državnih službenika? 

2. Hoće li i kada biti uspostavljen nacionalni balans, prije svega rukovodećih državnih 
službenika, a zatim šefova odsjeka i ostalih državnih službenika u Ministarstvu 
sigurnosti BiH?“ 
 

Denis Bećirović: 
Pitanja za Ministarstvo vanjskih poslova BiH, Ministarstvo finansija i trezora BiH i 

Ministarstvo odbrane  BiH: 
1. „Koliko je Ministarstvo vanjskih poslova BiH od 1. januara 2007. do 1. februara 

2010. planiralo usvojiti zakona i koliko je tačno usvojeno zakona na sjednicama 
Vijeća ministara BiH? “ 

2. „Koliko je Ministarstvo finansija i trezora BiH od 1. januara 2007. do 1. februara 
2010. planiralo usvojiti zakona i koliko je tačno usvojeno zakona na sjednicama 
Vijeća ministara BiH? “ 

3. „Koliko je Ministarstvo odbrane  BiH od 1. januara 2007. do 1. februara 2010.  
planiralo usvojiti zakona i koliko je tačno usvojeno zakona na sjednicama Vijeća 
ministara BiH? “ 

 
Komentirajući dobiveni odgovor, Niko Lozančić je Ministarstvu pravde BiH uputio sljedeću 
inicijativu: 
   „Pokrećem inicijativu Ministarstvu pravde BiH da se formira radna grupa koja će se 
sastojati od registarskih sudija iz BiH, predstavnika Visokog sudskog i tužilačkog vijeća BiH, 
predstavnika entitetskih ministarstava pravde, Pravosudne komisije Brčko Distrikta BiH i 
ostalih relevantnih institucija. Zadatak ove radne grupe bio bi da se u realnom roku definiraju 

svi problemi kao i barijere u procesu registracije poslovnih subjekata. Nadalje, ova radna 
grupa trebalo bi da izradi prijedloge izmjena i dopuna relevantnih zakona radi ubrzanja 
registracije poslovnih subjekata.“ 
 
 b) Nova poslanička pitanja 
 

Postavljena su nova poslanička pitanja kako slijedi: 
 
Mirko Okolić 
 Pitanje upućeno Vijeću ministara BiH - Predstavnički dom Parlamentarne skupštine 
BiH na 68. sjednici, od 30.12.2009. godine, usvojio je moj prijedlog zaključka pod brojem 
01-50-15-68/09, odnosno pod 01-02-4-120/09 od 30.12.2009. godine koji glasi: „Zadužuje se 
Vijeće ministara BiH da, u roku od 30 dana Parlamentarnoj skupštini BiH dostavi ugovore o 
zakupu poslovnih prostora koje koriste institucije BiH koji su na snazi, kao i prethodne 
ugovore koji su vezani za sadašnje ugovore“. Pitam Kolegij  Predstavničkog doma da li su 
dobili pomenute ugovore, te ako nisu da moje poslaničko pitanje proslijede Vijeću ministara 
BiH od kojeg tražim odgovore: 

1. Zašto do sada (rok bio 30.01.2010.g) nismo dobili odgovor po usvojenom zaključku?  
2. Kada će dostaviti pomenute ugovore po usvojenom zaključku? 

 
Azra Alajbegović: 

Inicijativa upućena Vijeću ministara BiH  i Stručnom vijeću Agencije za lijekove i 
medicinska sredstva BiH: „Na esencijalnu listu lijekova koji se propisuju i izdaju na teret 
sredstava obaveznog zdravstvenog osiguranja i minimuma lijekova u bolničko-zdravstvenoj 
zaštiti staviti kontraceptive za cijelu BiH“.  

Pitanje upućeno Vijeću ministara BiH i Ministarstvu pravde BiH: „Molim da mi se 
dostave zakonske regulative patoloških, sudskih i medicinskih obdukcija. Akcenat staviti na 
mogućnost zabrane patološke obdukcije.“ 
 
Sadik Bahtić:  
 Pitanje upućeno Agenciji za istrage i zaštitu BiH: „Šta ste do sada preduzeli i šta ćete 
preduzeti po pitanju otuđivanja imovine 'Agrokomerca' Velika Kladuša, mnogobrojnih 
prijava krivičnih djela od strane bivših i sadašnjih rukovodilaca Agrokomerca?“  
 
Adem Huskić:  

Pitanje upućeno Federalnoj upravi za inspekcijske poslove i Općini Bugojno: „Koje 
mjere preduzimate ili namjeravate preduzeti s ciljem saniranja odlagališta komunalnog otpada 
koji prijeti zarazama i trovanjima, budući da se u određenim periodima širi nesnosan smrad 
koji potiče s te deponije?“ 
 
Slavko Jovičić: 

Inicijativa upućena Kolegiju Doma: Pokrećem inicijativu da se za jednu od narednih 
sjednica pripremi cjelovita informacija o sredstvima koja se izdvajaju iz budžeta institucija 
BiH po tužbama lica koja su bila optužena pred Sudom BiH od Tužilaštva BiH, a kasnije su 
pravosnažnim presudama oslobođena.“ 
 
Željko Kuzmanović 
 Pitanje upućeno Predsjedništvu BiH i Ministarstvu vanjskih poslova BiH: „Molim 
Predsjedništvo BiH i Ministarstvo vanjskih poslova BiH kao najodgovornije institucije u 

kreiranju i vođenju vanjske politike da mi dostave odgovor na pitanje da li su ove dvije 
institucije razmatrale i zauzele stav o eventualnom uvođenju sankcija Iranu?“    
  
Lazar Prodanović   

Pitanje upućeno Vijeću ministara BiH i Ministarstvu civilnih poslova BiH: „Da mi se 
dostavi informacija koja se odnosi na to koliki je broj prošle godine u Bosni i Hercegovini u 
stacionarnim zdravstvenim ustanovama, dakle i sekundarnog i tercijarnog nivoa, u bolnicama 
i klinikama, urađeno medicinskih obdukcija u skladu sa zakonima o zdravstvenoj zaštiti 
entiteta. 

 
Remzija Kadrić: 
 Pitanje upućeno Vladi RS-a: „Zašto Vlada Republike Srpske vrši pritisak na Ustavni 
sud BiH u predmetu Alijagić (predmet broj: Ap 775/08), apelanti Salih i Muamer Alijagić? 
 
Mehmed Suljkanović: 
  Pitanje upućeno Vijeću ministara BiH: „Kada će doći do primjene člana 29.a) Zakona 
o izmjenama i dopunama Zakona o ministarstvima i drugim organima uprave BiH („Službeni 
glasnik BiH“, broj 105/09) od 30.12.2009.? 
 
Husein Nanić:  

1. Pitanje upućeno Vijeću ministara BiH: Na 42. sjednici Predstavničkog doma, 
održanoj 17.12.2008., postavio sam pitanje o otvaranju malograničnih prijelaza u 
općinama Cazin, Bihać i Velika Kladuša. Na isto pitanje dobio sam odgovor od Vijeća 
ministara BiH 9.4.2009. (broj:01,05-50-3770/08). 
U odgovoru se navodi da je Državna komisija za integralno upravljanje granicom BiH 

donijela zaključak kojim je formirala radnu grupu koju će činiti predstavnici Ministarstva 
sigurnosti BiH, Granične policije BiH i UIOBiH. Radna grupa izradila je izvještaj i dostavila 
Državnoj komisiji prijedloge: 

a. da Granična policija radi otvaranja graničnog prijelaza Tržička Raštela-Kordunski 
Ljeskovac i Plazikur-Gejkovac, preduzme sve aktivnosti u vezi s dobivanjem 
lokacijskih dozvola za postavljanje infrastrukturnih objekata potrebnih za početak 
rada ovih prijelaza, 

b. da se Republici Hrvatskoj predloži održavanje sastanka stručnih grupa za 
infrastrukturu radi obavljanja neophodnih pripremnih radnji za početak rada ovih 
prijelaza i utvrđivanja datuma otvaranja a sam sastanak trebalo je da bude održan 
krajem marta ili početkom aprila 2009. 

c. da se do 1. 5. 2009. održi sjednica Mješovite međudržavne komisije  na kojoj bi bio 
utvrđen datum otvaranja malograničnih prijelaza. 

Navedeni prijedlozi prihvaćeni su i zadužen je Sektor za zaštitu granica i javni red da 
prati i koordinira aktivnosti na izvršavanju navedenih zaključaka sve do puštanja u funkciju 
navedenih prijelaza. Postavljam pitanje Vijeću ministara BiH i tražim informaciju o stanju u 
realizaciji navedenih zaključaka i kada će konačno prijelazi biti otvoreni. 

2. Pitanje upućeno Vijeću ministara BiH: Predstavnički dom Parlamentarne skupštine 
BiH usvojio je Plan mjera koje je potrebno preduzeti za rješavanje problema građana 
BiH koji su bili zaposleni u Republici Hrvatskoj i otpušteni s posla u periodu 1991.-
1995. Podsjećam da je u evidenciji oko 15 hiljada obespravljenih građana koji pripadaju 
ovoj kategoriji. Tražim odgovor i informaciju od Vijeća ministara BiH o realizaciji plana 
mjera s posebnim osvrtom na mjeru Ministarstva vanjskih poslova BiH, kojom je 
predviđena inicijativa za održavanje sastanka međudržavnih ekspertnih grupa koje su 
zadužene za rješavanje pojedinih otvorenih pitanja i kojom je bilo predviđeno da se 
navedena tema uvrsti u prijedlog teza za razgovore prilikom posjete hrvatskog 

predsjednika Bosni i Hercegovini, i mjeru Ministarstva civilnih poslova BiH u vezi sa 
izradom Sporazuma između Bosne i Hercegovine i Republike Hrvatske o rješavanju 
pitanja otpuštenih radnika.  

  
Momčilo Novaković:  
 Pitanje upućeno Uredu za reviziji institucija i Vijeću ministara BiH: „Zašto Ured za 
reviziju institucija BiH nije preselio u novi prostor koji mu je dodijeljen i koliko je dato za 
zakup sadašnjih prostorija nakon stvorenih uslova za preseljenje?“ 
 
Rifat Dolić: 

Pitanje upućeno predsjedavajućem Vijeća ministara BiH i i premijeru Federacije 
BiH: „Šta namjeravate preduzeti kao završni čin pred gubitak imovine 'Agrokomerca' u 
Beogradu koje je uzrokovano potpunom indolencijom i neodgovornošću institucija vlasti BiH 
i Vlade Federacije BiH kao titulara većinskog kapitala u 'Agrokomercu'? 

Pitanje upućeno direktoru Agencije za bankarstvo Federacije BiH: „Šta možete 
preduzeti na zaustavljanju privatizacije „UNA“ Banke u Bihaću i šta racionalno može 
preduzeti Vlada Unsko-sanskog kantona ili Vlada Federacije BiH u pravcu prekida 
privremene uprave u ovoj banci na njenoj konsolidaciji i stavljanju u funkciju finansijskog 
servisa za privredu i javni sektor i stanovništvo Unsko-sanskog kantona?  
 
Bajazit Jašarević:   

Pitanje upućeno Agenciji za sigurnost hrane BiH: „Kada će biti donesen pravilnik o 
mesu i mesnim prerađevinama? U kojoj je fazi usvajanje ovog pravilnika? Da li je donošenje 
ovog pravilnika namjerno usporeno pod pritiskom određenih interesnih krugova?“ 
 Pitanje upućeno Ministarstvu vanjske trgovine i ekonomskih odnosa BiH: „Šta će 
Ministarstvo učiniti da uvoznici mesa odgovornije izvršavaju svoju obavezu otkupa žive 
stoke od domaćih farmera kod uvoza mesa?“  
 
Ad.3. Zahtjev poslanika Nike Lozančića za razmatranje Prijedloga zakona o izmjenama 

i dopunama Zakona o službi u Oružanim snagama Bosne i Hercegovine po hitnom 
postupku u skladu s članom 127. Poslovnika (zakon broj 01-02-8-24/10, od 23. 3. 
2010.) 

 
 Prvi zamjenik predsjedavajućeg Niko Lozančić dao je kratke uvodne napomene, 
nakon čega je, kao predlagač Zakona, obrazložio zahtjev za razmatranje Zakona po hitnom 
postupku. Sefer Halilović obavijestio je Dom da je povukao iz procedure Prijedlog zakona o 
izmjenama i dopunama Zakona o službi u Oružanim snagama Bosne i Hercegovine (zakon 
broj: 01 – 02 - 8 - 22/10, od 16. 2 2010.) s obzirom da Prijedlog zakona Nike Lozančića 
sadrži sve elemente koje je on predložio a i kompleksnije i trajnije rješava ovu materiju. U 
raspravi su učestvovali: Bajazit Jašarević, Sefer Halilović, Šemsudin Mehmedović, Adem 
Huskić, Zlatko Lagumdžija, Vinko Zorić, Bakir Izetbegović, Milorad Živković, Selim 
Bešlagić, Momčilo Novaković, Drago Kalabić, Mirko Okolić, Šefik Džaferović, Salko 
Sokolović i  Slavko Jovičić. 
 Tokom rasprave zaključke su predložili: Adem Huskić, Zlatko Lagumdžija i 
poslanici Kluba SDA. 
 Dom je prvo glasao o zahtjevu za razmatranje Prijedloga zakona po hitnom 
postupku u skladu s članom 127. Poslovnika. S 12 glasova „za“ (iz Federacije BiH 11, iz 
Republike Srpske jedan), 22 glasa „protiv“ i jednim „suzdržanim“ glasom, zahtjev nije 
usvojen. 
 Zatim se, u skladu s Poslovnikom, glasalo o skraćenoj proceduri. S 30 glasova „za“ 
(iz Federacije BiH 19, iz Republike Srpske 11), bez glasova „protiv“ i jednim „suzdržanim“ 

glasom, Dom je odlučio da se Prijedlog zakona o izmjenama i dopunama Zakona o službi u 
Oružanim snagama Bosne i Hercegovine razmatra po skraćenom postupku, u skladu s članom 
126.Poslovnika.     
 
 Dom je glasao o predloženim zaključcima kako slijedi: 
 Zaključak Adema Huskića usvojen je s 25 glasova „za“ (iz Federacije BiH 13, iz 
Republike Srpske 12), šest glasova „protiv“ i dva „suzdržana“ glasa. Zaključak glasi: 
 „Prijedlog zakona o izmjenama i dopunama Zakona o službi u Oružanim snagama 
BiH, predlagača poslanika Nike Lozančića, upućuje se Vijeću ministara BiH i Predsjedništvu 
BiH na izjašnjenje o ponuđenom prijedlogu.“ 
 ''Za'' zaključke Zlatka Lagumdžije glasalo je 25 poslanika (iz Federacije BiH 22, iz 
Republike Srpske tri), jedan „protiv“ a osam poslanika bilo je „suzdržano“. Predsjedavajući 
je konstatirao da nema potrebne entitetske većine, te da će se Kolegij kao komisija pokušati 
usaglasiti u roku od tri dana, o čemu će Dom biti obaviješten. Zaključci glase: 

1. Zadužuje se Ministarstvo odbrane BiH da pripremi plan aktivnosti na prekvalifikaciji i 
obrazovanju pripadnika Oružanih snaga BiH, u skladu s programom zapošljavanja 
kod drugih budžetskih korisnika, a s posebnim akcentom na one koji se finansiraju iz 
budžeta Bosne i Hercegovine. 

2. Zadužuje se Vijeće ministara BiH da hitno predloži rebalans budžeta Bosne i 
Hercegovine ako za to ima potrebe, po usvajanju Zakona o izmjenama i dopunama 
Zakona o službi u Oružanim snagama BiH. 

 
 ''Za'' zaključke poslanika Kluba SDA glasalo je 16 poslanika  (iz Federacije BiH 14, iz 
Republike Srpske dva), šest je bilo „protiv“ a 11 poslanika bilo je „suzdržano“. 
Predsjedavajući je konstatirao da nema potrebne entitetske većine, te da će se Kolegij kao 
komisija pokušati usaglasiti u roku od tri dana, o čemu će Dom biti obaviješten. Zaključci 
glase: 

1. Zadužuje se Vijeće ministara BiH da sačini plan aktiviranja sastava Oružanih snaga 
BiH u skladu s važećim Zakonom o odbrani BiH. 

2. Zadužuje se Ministarstvo odbrane BiH da analizira mogućnost produženja službe 
vojnika u rezervnom sastavu Oružanih snaga BiH do 50 godina starosti. Ovo bi se 
odnosilo isključivo na lica koja su na dan 31.12.1995. bila pripadnici Armije BiH, 
HVO-a i Vojske RS-a, a koja su zatečena na vojnoj službi na dan 1.1.2010. 

 
Ad.4. i 5.   
 
 Predsjedavajući Živković podsjetio je Dom da se radi o zakonu koji je na 
privremenoj osnovi proglasio visoki predstavnik i specijalni predstavnik EU za BiH i da 
zakon ostaje na snazi dok ga Parlamentarna skupština BiH ne usvoji bez izmjena i dopuna. 
Predložio je, a Dom se saglasio,  da se o tačkama 4. i 5. vodi  jedinstvena rasprava. Nije bilo 
rasprave.   
 „Za“ su glasala 23 poslanika (iz Federacije BiH 21, iz Republike Srpske dva), devet 
„protiv“ i dva „suzdržana“. Predsjedavajući je konstatirao da nema potrebne enetitetske 
većine, pa je Kolegij Doma odmah proveo usaglašavanje. Kako nije postignuta saglasnost, 
prešlo se u drugi krug glasanja.  
 U drugom krugu, s 25 glasova „za“ (iz Federacije BiH 23, iz Republike Srpske dva), 
10 glasova „protiv“ i bez „suzdržanih“ glasova, Dom nije usvojio zahtjev za razmatranje 
Prijedloga zakona po hitnom postupku, tako da ostaje na snazi Zakon o izmjenama i 
dopunama Zakona o Sudu Bosne i Hercegovine, koji je na privremenoj osnovi proglasio 
visoki predstavnik i specijalni predstavnik EU za BiH. 
 Zatim je Dom prešao na glasanje o tački 5. dnevnog reda. 

 „Za“ je glasalo 25 poslanika (iz Federacije BiH 23, iz Republike Srpske dva), deset 
„protiv“ i bez „suzdržanih“. Predsjedavajući je konstatirao da nema potrebne entitetske 
većine, pa je Kolegij Doma odmah proveo usaglašavanje. Kako nije postignuta saglasnost, 
prešlo se u drugi krug glasanja.  
 U drugom krugu, s 25 glasova „za“ (iz Federacije BiH 23, iz Republike Srpske dva), 
10 glasova „protiv“ (iz Republike Srpske) i bez „suzdržanih“ glasova, Dom nije usvojio 
zahtjev za razmatranje Prijedloga zakona po hitnom postupku tako da ostaje na snazi  Zakon 
o izmjenama i dopunama  Zakona o Tužilaštvu Bosne i Hercegovine, koji je na privremenoj 
osnovi proglasio visoki predstavnik i specijalni predstavnik EU za BiH. 
  
Ad.6. Prijedlog zakona o praznicima Bosne i Hercegovine, predlagač: poslanik Denis 

Bećirović, zakon broj: 01-02-9-13/10, od 2. 2. 2010. (drugo čitanje) 
 
 Predsjedavajući je dao uvodne napomene. Istakao je da je Ustavnopravna komisija usvojila 
jedan amandman koji postaje sastavni dio Zakona, te da poslanici Kluba SNSD-a u plenarnoj fazi 
ponovo brane pet amandmana a Milorad Živković 49 amandmana. 
 Dom je prvo glasao o amandmanima poslanika Kluba SNSD-a koji glase: 
 

Amandman I. 
U članu 3. stavovi b), f), i h) brišu se. 
 

Amandman II. 
Član 5. briše se. 
 

Amandman III. 
Član 9. briše se. 
 
 

Amandman IV. 
Član 11. briše se.                                           
 

Amandman V. 
U članu 3. dodaje se novi stav koji glasi: 
“Dan narcisa”, koji se obilježava 26.12. 
 
Rezultati glasanja su sljedeći: 
Amandman I.  nije usvojen – “za” 10 (iz Republike Srpske), “protiv” 21 i tri “suzdržana”. 
Amandman II. nije usvojen – “za” 10 (iz Republike Srpske), “protiv” 21 i tri “suzdržana”. 
Amandman III. nije usvojen –“za” 10 (iz Republike Srpske), “protiv” 21 i jedan “suzdržan”. 
Amandman IV. nije usvojen – “za” 11 (iz Federacije BiH jedan, iz Republike Srpske 10), 
“protiv” 20 i jedan “suzdržan”. 
Amandman V. nije usvojen – “za” 10 (iz Republike Srpske), “protiv” 21 i jedan “suzdržan”. 
 
 Zatim je predsjedavajući stavio na glasanje prijedlog da se Dom o njegovim amandmanima 
izjašnjava u paketu. Ovaj prijedlog nije usvojen s 16 glasova “za” (iz Federacije BiH 14, iz 
Republike Srpske dva), 17 glasova “protiv”  i jednim “suzdržanim” glasom. 
 
 Prešlo se na glasanje o amandmanima Milorada Živkovića koji glase: 
 

Amandman I. 
U članu 3. dodaje se novi stav koji glasi: 

„Dan Ujedinjenih naroda za prava žena i međunarodni mir“ koji se obilježava 8.marta. 
 

Amandman II. 
U članu 3. dodaje se novi stav koji glasi: 
„Svjetski dan prava potrošača“ koji se obilježava 15. marta. 
 

Amandman III. 
U članu 3. dodaje se novi stav koji glasi: 
„Međunarodni dan za eliminaciju rasne diskriminacije“ koji se obilježava 21.marta. 
 

Amandman IV. 
U članu 3. dodaje se novi stav koji glasi: 
„Svjetski dan vode“ koji se obilježava 22. marta. 
 

Amandman V. 
U članu 3. dodaje se novi stav koji glasi: 
„Svjetski meteorološki dan“ koji se obilježava 23. marta. 
 

Amandman VI. 
U članu 3. dodaje se novi stav koji glasi: 
„Svjetski dan borbe protiv tuberkuloze“ koji se obilježava 24. marta. 
 

Amandman VII. 
U članu 3. dodaje se novi stav koji glasi: 
„Svjetski dan zdravlja“ koji se obilježava 7. aprila. 
 

Amandman VIII. 
U članu 3. dodaje se novi stav koji glasi: 
„Dan planete Zemlje“ koji se obilježava 22.aprila. 
 

Amandman IX. 
U članu 3. dodaje se novi stav koji glasi: 
„Svjetski dan knjiga i autorskih prava“ koji se obilježava 23.aprila. 
 

Amandman X. 
U članu 3. dodaje se novi stav koji glasi: 
„Svjetski dan intelektualne svojine“, koji se obilježava 26.aprila. 
 

Amandman XI. 
U članu 3. dodaje se novi stav koji glasi: 
„Svjetski dan slobode štampe“ koji se obilježava 3.maja. 
 

Amandman XII. 
U članu 3. dodaje se novi stav koji glasi: 
„Međunarodni dan porodice“ koji se obilježava 15.maja. 
 

Amandman XIII. 
U članu 3. dodaje se novi stav koji glasi: 
„Svjetski dan telekomunikacija“ koji se obilježava 17.maja. 

 
Amandman XIV. 

U članu 3. dodaje se novi stav koji glasi: 
„Svjetski dan za kulturnu raznolikost za dijalog i razvoj“ koji se obilježava 21.maja. 
 

Amandman XV. 
U članu 3. dodaje se novi stav koji glasi: 
„Međunarodni dan za biološku različitost“ koji se obilježava 22.maja. 
 

Amandman XVI. 
U članu 3. dodaje se novi stav koji glasi: 
„Međunarodni dan mirovnih snaga Ujedinjenih naroda“ koji se obilježava 29.maja. 
 

Amandman XVII. 
U članu 3. dodaje se novi stav koji glasi: 
„Svjetski dan bez duhanskog dima“ koji se obilježava 31.maja. 
 

Amandman XVIII. 
U članu 3. dodaje se novi stav koji glasi: 
„Međunarodni dan djece žrtava nasilja“ koji se obilježava 4.juna. 
 

Amandman XIX. 
U članu 3. dodaje se novi stav koji glasi: 
„Svjetski dan okoliša“ koji se obilježava 5.juna. 
 

Amandman XX. 
U članu 3. dodaje se novi stav koji glasi: 
„Svjetski dan za borbu protiv dezertifikacije i suše“ koji se obilježava 17.juna. 
 

Amandman XXI. 
U članu 3. dodaje se novi stav koji glasi: 
„Svjetski dan izbjeglica“ koji se obilježava 20.juna. 
 

Amandman XXII. 
U članu 3. dodaje se novi stav koji glasi: 
„Dan javnog servisa Ujedinjenih naroda“ koji se obilježava 23.juna. 

 
Amandman XXIII. 

U članu 3. dodaje se novi stav koji glasi: 
„Međunarodni dan protiv zloupotrebe droge i trgovine ljudima“ koji se obilježava 26.juna. 
 

Amandman XXIV. 
U članu 3. dodaje se novi stav koji glasi: 
„Međunarodni dan za podršku žrtvama nasilja“ koji se obilježava 26.juna. 
 

Amandman XXV. 
U članu 3. dodaje se novi stav koji glasi: 
„Svjetski dan stanovništva“ koji se obilježava 11.jula. 
 

Amandman XXVI. 
U članu 3. dodaje se novi stav koji glasi: 
„Međunarodni dan siromašnih“ koji se obilježava 9.augusta. 

Amandman XXVII. 
U članu 3. dodaje se novi stav koji glasi: 
„Međunarodni dan omladine“ koji se obilježava 12.augusta. 
 

Amandman XXVIII. 
U članu 3. dodaje se novi stav koji glasi: 
„Međunarodni dan za sjećanje na trgovinu robljem i njenu zabranu“ koji se obilježava 
23.augusta. 
                        

Amandman XXIX. 
U članu 3. dodaje se novi stav koji glasi: 
„Međunarodni dan pismenosti“ koji se obilježava 8. septembra. 
 

Amandman XXX. 
U članu 3. dodaje se novi stav koji glasi: 
„Međunarodni dan očuvanja ozonskog omotača“ koji se obilježava 16.septembra. 
 

Amandman XXXI. 
U članu 3. dodaje se novi stav koji glasi: 
„Međunarodni dan mira“ koji se obilježava 21.septembra. 

 
Amandman XXXII. 

U članu 3. dodaje se novi stav koji glasi: 
„Međunarodni dan starijih lica“ koji se obilježava 1.oktobra. 
 

Amandman XXXIII. 
U članu 3. dodaje se novi stav koji glasi: 
„Svjetski dan mentalnog zdravlja“ koji se obilježava 10.oktobra. 

Amandman XXXIV. 
U članu 3. dodaje se novi stav koji glasi: 
„Svjetski dan hrane“ koji se obilježava 16.oktobra. 

 
Amandman XXXV. 

U članu 3. dodaje se novi stav koji glasi: 
„Međunarodni dan za iskorjenjivanje siromaštva“ koji se obilježava 17.oktobra. 
 

Amandman XXXVI. 
U članu 3. dodaje se novi stav koji glasi: 
„Dan Ujedinjenih naroda“ koji se obilježava 24.oktobra. 
 

Amandman XXXVII. 
U članu 3. dodaje se novi stav koji glasi: 
„Svjetski dan razvoja informatike“ koji se obilježava 24.oktobra. 
 

Amandman XXXVIII. 
U članu 3. dodaje se novi stav koji glasi: 
„Međunarodni dan za prevenciju eksploatacije okoliša u ratu i oružanim sukobima“ koji se 
obilježava 6.novembra. 
 

Amandman XXXIX. 
U članu 3. dodaje se novi stav koji glasi: 

„Svjetski dan djece“ koji se obilježava 20.novembra. 
 

Amandman XL. 
U članu 3. dodaje se novi stav koji glasi: 
„Svjetski dan televizije“ koji se obilježava 21.novembra. 
                     

Amandman XLI. 
U članu 3. dodaje se novi stav koji glasi: 
„Međunarodni dan eliminacije nasilja nad ženama“ koji se obilježava 25.novembra. 
 

Amandman XLII. 
U članu 3. dodaje se novi stav koji glasi: 
„Svjetski dan borbe protiv HIV/AIDS-a“ koji se obilježava 1.decembra. 
 

Amandman XLIII. 
U članu 3. dodaje se novi stav koji glasi: 
„Međunarodni dan ukidanja ropstva“ koji se obilježava 2.decembra. 
 

Amandman XLIV. 
U članu 3. dodaje se novi stav koji glasi: 
„Međunarodni dan invalida“ koji se obilježava 3.decembra. 
 

Amandman XLV. 
U članu 3. dodaje se novi stav koji glasi: 
„Svjetski dan volontera za ekonomski i socijalni razvoj“ koji se obilježava 5.decembra. 
 

Amandman XLVI. 
U članu 3. dodaje se novi stav koji glasi: 
„Međunarodni dan civilne avijacije“ koji se obilježava 7.decembra. 
     

Amandman XLVII. 
U članu 3. dodaje se novi stav koji glasi: 
„Dan ljudskih prava“ koji se obilježava 10.decembra. 
 

Amandman XLVIII. 
U članu 3. dodaje se novi stav koji glasi: 
„Međunarodni dan migranata“ koji se obilježava 18.decembra. 
 

Amandman XLIX. 
Poslije člana 3. dodaje se novi član 4. (a postojeća numeracija pomjera se za jedan) koji glasi: 
„Vijeće ministara BiH će posebnom Odlukom regulirati način obilježavanja praznika 
navedenih u članu 3. u skladu sa ustavnim ovlaštenjima.“ 
 
 Rezultati glasanja su sljedeći: 
 
Amandman I.  nije usvojen – “za” 10 (iz Republike Srpske), “protiv” 15 i jedan “suzdržan”. 
  
 Predlagač je odustao od ostalih amandmana. 
 
 Na kraju je Dom glasao o Prijedlogu zakona u drugom čitanju. „Za“ je bilo 19 
poslanika (iz Federacije BiH 17, iz Republike Srpske dva), 10 „protiv“ i  dva „suzdržana“. 

Predsjedavajući je konstatirao da nema potrebne entitetske većine, pa je Kolegij Doma 
odmah proveo usaglašavanje. Kako nije postignuta saglasnost, prešlo se u drugi krug 
glasanja.  
 U drugom krugu s 21 glasom „za“ (iz Federacije BiH 19, iz Republike Srpske dva), 
10 glasova ''protiv'' (iz Republike Srpske) i dva „suzdržana“ glasa, Dom je odbio Prijedlog  
zakona o praznicima Bosne i Hercegovine u drugom čitanju. 
 
 
 
 
 
 
 
 
Ad.7. i 8. 
 
 Milorad Živković rekao je da je Ustavnopravna komisija već drugi put uputila zahtjev za 
produženje roka za dostavljanje izvještaja o Prijedlogu zakona o autorskim i srodnim pravima i 
Prijedlogu zakona o kolektivnom ostvarivanju autorskih i srodnih prava, tako da je potrebno da 
se Dom, u skladu s članom 111. stav (6) Poslovnika Doma, izjasni o utvrđivanju novog roka. 
Predsjedavajući je predložio a Dom se saglasio da se vodi jedinstvena rasprava o tač. 7. i 8. 
Nije bilo rasprave. 
 Dom je, s 32 glasa „za“ (iz Federacije BiH 20, iz Republike Srpske 12), bez glasova 
„protiv“ i  dva „suzdržana“ glasa, usvojio Zahtjev Ustavnopravne komisije i odobrio produženje 
roka za dostavljanje izvještaja o Prijedlogu zakona o autorskim i srodnim pravima do 30. 4. 2010.  

 Dom je, s 30 glasova „za“ (iz Federacije BiH 18, iz Republike Srpske 12), bez glasova 
„protiv“ i  dva „suzdržana“ glasa, usvojio Zahtjev Ustavnopravne komisije i odobrio produženje 
roka za dostavljanje izvještaja o Prijedlogu zakona o kolektivnom ostvarivanju autorskih i 
srodnih prava do 30. 4. 2010.  

 
Ad.9. Prijedlog zakona o izmjenama i dopunama Zakona o finansiranju političkih stranaka, 

predlagači: poslanici Milorad Živković, Niko Lozančić i Šefik Džaferović, zakon broj: 
01 – 02 – 4 – 25/10, od 24. 3. 2010. (prvo čitanje) 

 
 Nakon uvodnih napomena Milorada Živkovića, niko nije učestvovao u raspravi. 
 Dom je, s 29 glasova „za“ (iz Federacije BiH 17, iz Republike Srpske 12), pet glasova 
„protiv“ i  jednim „suzdržanim“ glasom, usvojio Prijedlog zakona o izmjenama i dopunama Zakona 
o finansiranju političkih stranaka u prvom čitanju.     
    
Ad.10.  i 11. 
 
 Predsjedavajući je dao kratke uvodne napomene. Predložio je, a Dom se saglasio, da se vodi 
jedinstvena rasprava o tač.10. i 11. U raspravi su učestvovali: Bakir Izetbegović, Sadik Bahtić, Lazar 
Prodanović, Rifat Dolić, Velimir Jukić, Husein Nanić, Azra Hadžiahmetović, Bajazit Jašarević i 
guverner Centralne banke BiH Kemal Kozarić.  

 S 34 glasa „za“ (iz Federacije BiH 22, iz Republike Srpske 12), bez glasova „protiv“ i 
jednim „suzdržanim“ glasom, Dom je usvojio Godišnji izvještaj Centralne banke BiH za 2009. 
godinu. 
 Dom je jednoglasno, s 35 glasova „za“ (iz Federacije BiH 23, iz Republike Srpske 12), 
usvojio Finansijske izvještaje  Centralne banke BiH za 2009.godinu. 
  
Ad.12. Izvještaj o radu i poslovanju Radio-televizije Bosne i Hercegovine za 2009. godinu 

(podnosilac: Upravni odbor Radio-televizije BiH, broj: 01, 02 – 50 – 3 – 506/10., od 30. 
3. 2010.) 

 
 Prvi zamjenik predsjedavajućeg Niko Lozančić dao je kratke uvodne napomene. U raspravi 
su učestvovali: Remzija Kadrić, Slavko Matić, Husein Nanić i predsjedavajuća Upravnog odbora 
Radio-televizije BiH Marija Putica. 
 S 27 glasova „za“ (iz Federacije BiH 17, iz Republike Srpske 10), jednim glasom „protiv“ i 
šest  „suzdržanih“ glasova, Dom je usvojio Izvještaj o radu i poslovanju Radio-televizije Bosne i 
Hercegovine za 2009. godinu s Mišljenjem Komisije za saobraćaj i komunikacije i zaključkom 
sadržanim u njemu koji glasi: 
 „Predstavnički dom Parlamentarne skupštine BiH apelira na sve odgovorne na svim 
nivoima vlasti da poštuju zaključke Predstavničkog doma koji se odnose na sistem javnog emitiranja 
u Bosni i Hercegovini.“  
 
Ad.13. Izvještaj o radu Pravobranilaštva BiH za period od 1. 1. 2009. do 31. 12. 2009. 

(materijal broj: 01, 02 – 10 – 473/10, od 22. 3. 2010.) 
 
 Niko Lozančić dao je kratke uvodne napomene. U raspravi su učestvovali: Šefik 
Džaferović, Remzija Kadrić i Velimir Jukić. 
 Izvještaj je usvojen s 27 glasova „za“ (iz Federacije BiH 15, iz Republike Srpske 12), dva 
glasa „protiv“ i šest  „suzdržanih“ glasova. 
 
Ad.14. Izvještaj o radu Agencije za poštanski saobraćaj BiH i finansijski izvještaj za 2009. 

godinu (materijal broj: 01, 02 – 29 – 464/10, od 19. 3. 2010.) 
 
 Niko Lozančić dao je kratke uvodne napomene. Nije bilo rasprave. 
 Dom je usvojio Izvještaj s 29 glasova „za“ (iz Federacije BiH 19, iz Republike Srpske 10), 
jednim glasom „protiv“ i dva  „suzdržana“ glasa. 
 
Ad.15. i 16.  
 
 Prvi zamjenik predsjedavajućeg Niko Lozančić dao je kratke uvodne napomene. Predložio 
je da se o tački 15. i 16. vodi jedinstvena rasprava a Dom se saglasio. Nije bilo rasprave. 
 S 29 glasova „za“ (iz Federacije BiH 17, iz Republike Srpske 12), bez glasova „protiv“ i šest  
„suzdržanih“ glasova, Dom je usvojio izvještaje o  radu stalnih komisija Predstavničkog doma za 
2009. godinu 
 S 27 glasova „za“ (iz Federacije BiH 16, iz Republike Srpske 11), jednim „protiv“ i sedam  
„suzdržanih“ glasova, Dom je usvojio izvještaje o radu stalnih zajedničkih komisija oba doma za 
2009. godinu. 
 
Ad.17. Izvještaj o radu Istražne komisije za provjeru navoda o raspodjeli CEMT dozvola u 

Ministarstvu komunikacija i prometa BiH (materijal broj:01-50-293-8/10, od 
7.4.2010.) 

 Nakon uvodnih napomena prvog zamjenika predsjedavajućeg Nike Lozančića, nije bilo 
rasprave.  
 Predstavnički dom je, s 27 glasova „za“ (iz Federacije BiH 17, iz Republike Srpske 10), 
jednim glasom „protiv“ i sedam  „suzdržanih“ glasova, usvojio izvještaj o radu Istražne komisije za 
provjeru navoda o raspodjeli CEMT dozvola u Ministarstvu komunikacija i prometa BiH sa 
zaključcima iz Izvještaja Istražne komisije koji glase: 

1. Predstavnički dom Parlamentarne skupštine BiH traži od Ministarstva komunikacija i 
prometa BiH da osnuje radnu grupu u kojoj bi bili eksperti iz oblasti međunarodnog 
drumskog prijevoza, sa zadatkom da izvrše analizu postojećeg stanja u primjeni 
Pravilnika o kriterijima, postupku i načinu raspodjele stranih dozvola za prijevoz tereta 
domaćim prijevoznicima („Sl.glasnik BiH“, broj 35/02) i da na osnovu toga bude 
sačinjen prijedlog za izmjene i dopune Pravilnika. 

2. Predstavnički dom Parlamentarne skupštine BiH traži od Ministarstva komunikacija i 
prometa BiH da ubuduće dostavlja Komisiiji za saobraćaj i komunikacije Predstavničkog 
doma detaljan godišnji izvještaj o radu Komisije za raspodjelu CEMT dozovola, kao i 
šestomjesečni izvještaj o izdatim zamjenskim CEMT dozvolama. 

 
 
Ad.18. Imenovanje pet članova Nezavisne komisije za praćenje uslova boravka u zavodima, 

postupanje i poštivanje ljudskih prava lica nad kojima se izvršavaju krivične sankcije 
i druge mjere koje je izrekao u krivičnom postupku Sud BiH, strani sudovi za djela 
predviđena Krivičnim zakonom BiH ili međunarodnim ugovorom čiji je potpisnik 
BiH ili drugi sud u skladu sa zakonom BiH (prijedlog liste kandidata Privremene 
zajedničke komisije oba doma od 30.3.2010.) 

 
 Prvi zamjenik predsjedavajućeg Niko Lozančić je u uvodnim napomenama rekao da je 
Privremena zajednička komisija oba doma Parlamentarne skupštine BiH za provođenje 
procedure za imenovanje Nezavisne komisije iz člana 41a. Zakona o izmjenama i dopunama 
Zakona BiH o izvršenju krivičnih sankcija, pritvora i drugih mjera dostavila Prijedlog 
jedinstvene liste od pet kandidata, a to su: 

1. Mile Lasić 
2. Semiha Borovac 
3. Predrag Crnogorac 
4. Damir Čačković 
5. Milana Škipina 

  
 Dom se prvo izjašnjavao o tome da se o kandidatima glasa u paketu. Ovaj prijedlog 
usvojen je s 25 glasova „za“ (iz Federacije BiH 16, iz Republike Srpske devet), četiri glasa „protiv“ 
i pet  „suzdržanih“ glasova. 
 S 25 glasova „za“ (iz Federacije BiH 16, iz Republike Srpske devet), sedam glasova 
„protiv“ i tri „suzdržana“ glasa, Dom je imenovao: Milu Lasića, Semihu Borovac, Predraga 
Crnogorca, Damira Čačkovića i Milanu Škipinu u Nezavisnu komisiju za praćenje uslova boravka u 
zavodima, postupanje i poštivanje ljudskih prava lica nad kojima se izvršavaju krivične sankcije i 
druge mjere koje je izrekao u krivičnom postupku Sud BiH, strani sudovi za djela predviđena 
Krivičnim zakonom BiH ili međunarodnim ugovorom čiji je potpisnik BiH ili drugi sud u skladu sa 
zakonom BiH. 

Ad.19. Imenovanje vršioca dužnosti direktora Agencije za prevenciju korupcije i 
koordinaciju borbe protiv korupcije (po zaključku Predstavničkog doma sa 75. 
sjednice, održane 7.4.2010.) 

 
 Niko Lozančić dao je kratke uvodne napomene. Nije bilo rasprave. 
Zaključke su predložili poslanici Kluba SNSD-a koji glase: 

1. Predstavnički dom Parlamentarne skupštine BiH zadužuje zamjenika ministra sigurnosti 
BiH Miju Krešića da obavlja dužnost vršioca dužnosti direktora Agencije za prevenciju 
korupcije i koordinaciju borbe protiv korupcije do izbora direktora Agencije na osnovu 
Zakona o Agenciji za prevenciju korupcije i koordinaciju borbe protiv korupcije („Službeni 
glasnik BiH“, broj 103/09) a najdalje do 1. 8. 2010.  

2. Predstavnički dom istovremeno zahtijeva od Centralne izborne komisije BiH da se odredi o 
eventulanom postojanju sukoba interesa prilikom obavljanja dužnosti iz stava 1. 

 
 Dom je usvojio zaključke s 29 glasova „za“ (iz Federacije BiH 17, iz Republike Srpske 12), 
četiri „protiv“ i jednim  „suzdržanim“ glasom. 
 
Ad.20.Imenovanje tri člana iz Predstavničkog doma u Zajedničku komisiju oba doma za 

usaglašavanje teksta Zakona o radnom vremenu, obaveznim odmorima mobilnih 
radnika i uređajima za evidentiranje u drumskom prijevozu 

 
 Prvi zamjenik predsjedavajućeg Niko Lozančić dao je uvodne napomene nakon čega nije 
bilo rasprave.  
 Dom je, s 28 glasa „za“ (iz Federacije BiH 18, iz Republike Srpske 10), jednim 
glasom „protiv“ i četiri „suzdržana“ glasa, u Zajedničku komisiju oba doma imenovao 
poslanike:Branka Dokića, Adema Huskića i Martina Raguža. 
 
Ad.21.Imenovanje tri člana iz Predstavničkog doma u Zajedničku komisiju oba doma za 

usaglašavanje teksta Zakona o izmjenama i dopunama Zakona o politici direktnih 
stranih ulaganja u Bosni i Hercegovini 

 
 Niko Lozančić dao je uvodne napomene, nakon čega nije bilo rasprave.  
 Dom je, s 28 glasa „za“ (iz Federacije BiH 18, iz Republike Srpske 10), dva glasa 
„protiv“ i četiri „suzdržana“ glasa, u Zajedničku komisiju oba doma imenovao poslanike: 
Mehmeda Suljkanovića, Velimira Jukića i Slavka Jovičića. 
 
Ad.22. Imenovanje tri člana iz Predstavničkog doma u Zajedničku komisiju oba doma za 

usaglašavanje teksta Zakona o protuminskom djelovanju u Bosni i Hercegovini 
 
 Niko Lozančić dao je uvodne napomene. Nije bilo rasprave.  
 Dom je, s 27 glasova „za“ (iz Federacije BiH 17, iz Republike Srpske 10), dva glasa 
„protiv“ i pet „suzdržanih“ glasova, u Zajedničku komisiju oba doma imenovao 
poslanike:Lejlu Klokić, Niku Lozančića i Milorada Živkovića. 
 
Ad.23.Imenovanje tri člana iz Predstavničkog doma u Zajedničku komisiju oba doma za 

usaglašavanje teksta Zakona o izmjenama i dopunama Zakona o osnovama sigurnosti 
saobraćaja na putevima u Bosni i Hercegovini 

 Prvi zamjenik predsjedavajućeg Niko Lozančić dao je uvodne napomene nakon čega nije 
bilo rasprave.  
 Dom je, s 26 glasova „za“ (iz Federacije BiH 17, iz Republike Srpske devet), dva 
glasa „protiv“ i četiri „suzdržana“ glasa, u Zajedničku komisiju oba doma imenovao 
poslanike: Branka Dokića, Adema Huskića i Martina Raguža. 
 
Ad.24.Imenovanje člana u Ad hoc komisiju za pripremu izmjena i dopuna kao i prečišćenog 

teksta Poslovnika Predstavničkog doma Parlamentarne skupštine BiH (umjesto 
preminulog Joze Križanovića) 

 
  Niko Lozančić rekao je da je smrću uvaženog poslanika Joze Križanovića ostalo upražnjeno   
mjesto u Ad hoc komisiji te da je potrebno imenovati novog člana. Prijedlog Kluba poslanika SDP-a 
je da to bude Selim Bešlagić. 
  S 34 glasa „za“ (iz Federacije BiH 22, iz Republike Srpske 12), jednim glasom 
„protiv“ i bez „suzdržanih“ glasova, Dom je u Ad hoc komisiju za pripremu izmjena i dopuna 
kao i prečišćenog teksta Poslovnika Predstavničkog doma Parlamentarne skupštine BiH imenovao 
Selima Bešlagića. 
 
Ad.25. Rezolucija o priznavanju genocida nad Ermenima, predlagači: poslanici Kluba 

SNSD-a, broj: 01-02-12-532/10, od 7. 4. 2010. 
 
 Niko Lozančić dao je uvodne napomene. Nije bilo rasprave. 
 Predstavnički dom nije usvojio Rezoluciju o priznavanju genocida nad Ermenima, s 10 
glasova „za“ (iz Republike Srpske), 22 glasa „protiv“ i bez „suzdržanih“ glasova. 
 
Ad.26.Davanje saglasnosti za ratifikaciju: 

a) Sporazuma o finansiranju između Bosne i Hercegovine i Komisije 
Evropskih zajednica u vezi s višekorisničkim programom 2B, za projekte 
koji zahtijevaju Sporazum o finansiranju u okviru Instrumenata za 
pretpristupnu pomoć u 2008. godini,  

b) Sporazuma između Bosne i Hercegovine i Republike Hrvatske o izmjenama 
Sporazuma o međusobnom izvršenju sudskih odluka u krivičnim stvarima. 

 
Niko Lozančić podsjetio je da je nadležna Komisija za vanjske poslove dala pozitivno 

mišljenje o sporazumima, nakon čega nije bilo rasprave. 
Dom je, s 33 glasa ''za'' (iz Federacije BiH 21, iz Republike Srpske 12), bez glasova „protiv“ 

i jednim „suzdržanim“ glasom, dao saglasnost za ratifikaciju Sporazuma o finansiranju između 
Bosne i Hercegovine i Komisije Evropskih zajednica u vezi s višekorisničkim programom 
2B, za projekte koji zahtijevaju Sporazum o finansiranju u okviru Instrumenata za 
pretpristupnu pomoć u 2008. godini. 

S 30 glasova ''za'' (iz Federacije BiH 19, iz Republike Srpske 11), bez glasova „protiv“ i dva 
„suzdržana“ glasa, Dom je dao saglasnost za ratifikaciju Sporazuma između Bosne i 
Hercegovine i Republike Hrvatske o izmjenama Sporazuma o međusobnom izvršenju 
sudskih odluka u krivičnim stvarima. 
 

Time je realiziran dnevni red.  

Na kraju je predsjedavajući napomenuo da je 77. sjednica Doma zakazana za 
12.5.2010. 

Sjednica je završena u 18,25 sati. 
 
Sastavni dio Zapisnika je transkript 76.  sjednice Predstavničkog doma. 
 

 
              SEKRETAR                                              PREDSJEDAVAJUĆI      
 PREDSTAVNIČKOG DOMA                                     PREDSTAVNIČKOG  DOMA 
          Branka Todorović                                                         dr. Milorad Živković  


